
31 Ogos merupakan hari kemerdekaan negara kita yang tercinta, bumi Malaysia. Pada tahun 1ni1
genaplah sudah 65 tahun Malaysia merdeka. Ia bukanlah satu angka yang muda. Jika Kkita
manusia pada usia i1tu pastinya sudah mempunyal kematangan yang tinggi dalam
mengharungi kehidupan. Begitu juga untuk sesebuah negara yang mana pada usia
kemerdekaan itu sudah sepatutnya dapat menangani sagala cabaran yang datang dengan
kematangan dan bijaksana.

Kemerdekaan untuk sebuah negara bermaksud pembebasan dari penjajahan. Dalam erti1 kata
lain sesebuah negara bebas dalam menentukan apa yang penting untuk negara nya dari
perbagal sudut seperti ekonomi, sosial ataupun politik. Tanggungjawab dan peranan setiap
rakyat itu penting dalam menentukan hala tuju sesebuah negara di samping mengekalkan
semangat kemerdekaan.

Begitu juga untuk setiap Muslim perlu ada semangat kemerdekaan 1ni. Kemerdekaan dalam
Islam itu sangat suci maknanya kerana Islam 1tu sendiri membawa maksud kesejahteraan,
kedamalan dan keamanan. Bagi seorang Muslim, nikmat kemerdekaan i1tu seharusnya
disyukuri kerana kemerdekaan bukanlah bererti seorang Muslim 1tu bebas dalam menetukan
corak hidupnya sendiri tetapir apa yang lebih utama adalah dia harus membebaskan
pemikirannya daripada sifat-sifat yang tidak baik atau bersangka buruk terhadap Allah SWT.
Oleh yang demikian, seorang Muslim yang merdeka adalah seorang Muslim yang bebas dari
keruntuhan akhlak dan mempunyai sifat-sifat yang terpuji yang disukai oleh Allah SWT.

Namun begitu, melihat keadaan yang berlaku akhir-akhir ini, adakah Muslim mempunyai
kemerdekaan itu? Hakikatnya banyak perkara yang berlaku kini menunjukkan kemerdekaan
seorang Muslim itu telah hilang kerana kemerdekaan itu mula dicabar dan dicemari oleh
akhlak seorang Muslim itu sendiri.

Jika kita lihat bagaimana sambutan kemerdekaan kini disambut. Banyak unsur ynag tidak baik
dimasukkan dalam acara sambutan itu sehingga hilanglah makna kemerdekaan 1tu sendiri.
Jadi tidak mustahillah golongan muda kini keliru tentang erti sebenar kemerdekaan. Sekiranya
sambutan kemerdekaan yang kita capai in1 membawa kita semakin jauh dari kefahaman
merdeka yang sebenar serta jauh dari apa yang telah ditetapkan dalam Islam, maka apa
gunanya kemerdekaan itu? Sejak kebelakangan 1ni juga sering kita dengar penghinaan demi
penghinaan, cacian terhadap agama Islam maka apakah sebenarnya kita faham tentang
kemerdekaan 1tu? Apa yang lebih menyedihkan adalah cara kita berhadapan dengan
penghinaan 1tu.

Oleh yang demikian, seharusnya kemerdekaan yang bakal kita sambut nanti, perlulah diisi
dengan pengisian yang lebih membari manfaat, kesedaran dan peringatan tentang makna
kemerdekaan kepada seorang Muslim itu sendiri. Sambutan kemerdekaan seorang Muslim
harus diisi dengan lebih banyak acara kesyukuran atas nikmat kebebasan yang dikurniakan
Ilahi. Oleh yang demikian, 1a bukan sahaja menjadikan Muslim mencintal negara ini tetapi
mereka akan lebih faham akan makna serta bersyukur dengan nikmat menjadi Muslim di
negara Malaysia yang merdeka.

